
Opinion i Këshillit të Mediave të Shkruara të Kosovës ndaj 
ankesës së Hajrulla Çekut kundër portalit Gazeta Monitor 
 
 
Këshilli i Mediave të Shkruara të Kosovës në mbledhjen e 
tij të mbajtur më 27 shkurt 2018, shqyrtoi ankesën e 
Hajrulla Çekut kundër portalit Gazeta Monitor lidhur me 
artikullin “Mashtruesi i OJQ-ve kosovare, zëvendësministër 
i Ramës”, botuar më 18 shkurt 2018, dhe nxori këtë 

- Ankesa miratohet  
 
 
 
 
 



 
A R S Y E T I M I 

 
 
Në ankesë thuhet se Hajrulla Çeku është zëvendësministër 
për turizëm dhe mjedis në Shqipëri, por ai ka qenë më 
përpara koordinator programesh në një OJQ kosovare e 
angazhuar në fushën e mjedisit dhe planifikimit urban. 
 
Në shkrim thuhet se “Mashtuesi” i OJQ-ve kosovare i cili ka 
marrë shumë fonde në emër të ruajtjes së trashëgimisë 
kulturore nuk ka bërë asgjë me gjithë këto fonde, por kjo 
nuk e ka penguar atë të bëhet zëvendësministër i turizmit. 
 
Në ankesë thuhet se lajmi i theksuar nuk bazohet në fakte 
dhe dëshmi, përmban shpifje dhe fyerje, si kualifikim 
mashtrues, keqpërdorues fondesh, etj, pa dhënë asnjë fakt 
apo dëshmi që ka të bëjë me punën tij si drejtor i 
organizatës Ec më Ndryshe. 
 
Në ankesë thuhet se ankuesit nuk i është dhënë mundësia që 
të deklarohet paraprakisht lidhur me këto akuza. Madje edhe 
pas dërgimit të reagimit të ankuesit, ai nuk është 
publikuar fare. Prandaj bordi i KMShK pas shqyrtimit të 
ankesës dhe shkrimit në Gazeta Monitor konstatoi se në këtê 
rast bëhet fjalë për shkelje të Kreut II (Raportimi i së 
vërtetës), dhe Kreut IV (E drejta për t’u përgjigjur).   
 
  
Bazuar në atë që u tha më lartë, KMShK vendosi si në 
dispozitiv të këtij opinioni.  

